
Annotatsiya.

Ushbu ilmiy maqolada Qur'on giroati tilshunoslikning zamonaviy yo‘nalishlari
hamda fonetik tadqiqotlar nuqtayi nazaridan yoritilgan. Tadqiqot davomida Qur’on
giroatidagi tovushlarning artikulyatsiyasi, maxraj va sifat al-huruf xususiyatlari, madd
hodisasi hamda tovush davomiyligi zamonaviy artikulyatsion va akustik fonetika
yondashuvlari asosida tahlil gilingan. Shuningdek, vaqf va ibtido, intonatsiya, ritm kabi
prosodik xususiyatlarning qiroatning fonetik va mazmuniy tashkil etilishidagi o‘rni ko‘rib
chiqilib, an’anaviy tajvid va qiroat tavsiflarini zamonaviy lingvistik terminlar hamda
akustik tahlil vositalari yordamida ifodalash imkoniyatlari yoritilgan. Tadqiqot natijalari
Qur’on giroatini fonetik, fonologik va prosodik jihatlarning o‘zaro bog‘ligligi namoyon
bo‘ladigan murakkab lingvistik hodisa sifatida o‘rganish mumbkinligini ko‘rsatadi.

Kalit so‘zlar: artikulyatsion, akustik, assimilyatsiya, nazalizatsiya, fonetika,
fonologiya, maxraj, giroat.

JJMHIT'BUCTHYECKUMN AHAJIN3 KOPAHUYECKUX UTEHUI
Kynpames Husomuaaua AXxmMaaaueBuy
Baxo60Ba OimaxoH AGay1aTu¢ KU3u

@depraHckui rocyapCTBEHHbIN yHUBEPCUTET, Ao1eHT, PhD.
depraHcKuii TOCyJapCTBEHHBIN YHUBEPCUTET, CTYAEHTKA.

AHHOTaUMA.

B faHHOM Hay4yHOH cTaThbe paccMaTpuBaeTcs yTeHHe KopaHa (KMpaaT) ¢ TOYKH
3peHUs1 COBPEMEHHBIX HANPABJEHUH JUHIBUCTHKH U GOHETUYECKUX UCCIeZl0BaHUH. B
X0Jle MCCIefOBAaHUS Ha OCHOBE IIOAXOJ0B COBPEMEHHOH apTUKYJALHUOHHON W
aKyCTH4YecKoM QOHEeTHKM NpoaHAJU3UPOBAHbl APTHUKYJALHUS 3BYKOB INPHU YTEHHUH
Kopana, oco6eHHOCTH Maxpapka (MecTa 06pa3oBaHHs 3BYKOB) M cudaT anb-Xypyd
(xapaKTepHUCTHUKH 3ByKOB), siBJIeHUe MaZ [ (YAJIUHEHHE 3BYKOB), a TAKXKe AJIUTEJbHOCTh
3By4yaHUs. KpoMe Toro, paccMoTpeHa poJib TaKUX NMPOCOAUYECKUX 0COOEHHOCTEH, KaK
Bak$ W MOTHAA (OCTAaHOBKAa W BO30OHOBJIEHHE YTEeHHs), UHTOHALMS U DPHUTM, B
doHeTHYECKOM M CMBICJIOBOM OpraHM3alUd KOpPaHUYecKoro 4TeHHs. OcCBeLleHBI
BO3MOXKHOCTH ONMCAaHUS TPAJULHOHHBIX MpaBUJ TaJpKBUJA UM KHUpaaTa C
WCIOJIb30BAaHUEM COBPEMEHHOU JIMHTBUCTUYECKOW TEPMHHOJIOTUM M MHCTPYMEHTOB
aKyCTHUYeCcKOro aHaJM3a. Pe3ysbTaThl HcCIeL0BaHUs I0Ka3bIBaIOT, UTO yTeHUe KopaHa
MOXET U3y4aThCsl KaK CJOXXHOe JIMHIBUCTUYECKOE SIBJIEHHE, B KOTOPOM IPOSIBJASETCS
B3aMMOCB$13b GOHETHYECKHUX, POHOJOTHUECKUX U MPOCOJUYECKHUX aCIIEKTOB.

KiloyeBble c0Ba: apTUKYJIALUOHHBIH, aKyCTHYECKHUH, acCUMWJIALUS,
Haza/sm3anus, GoHeTHKa, GOHOIOTHUSA, MaXpaK, KHpaar.

Abstract.

This scientific article examines Qur’anic recitation (Qira’at) from the perspective of
modern linguistic approaches and phonetic research. The study analyzes the articulation of
sounds in Qur’anic recitation, the characteristics of makhraj (places of articulation) and
sifat al-huruf (phonetic attributes of letters), the phenomenon of madd (sound
prolongation), and sound duration using approaches from modern articulatory and
acoustic phonetics. Furthermore, the role of prosodic features such as waqf and ibtida
(pausing and resuming recitation), intonation, and rhythm in the phonetic and semantic
organization of Qur’anic recitation is examined. The article also explores the possibilities of
describing traditional Tajweed and Qira’at principles through modern linguistic
terminology and acoustic analysis tools. The findings demonstrate that Qur’anic recitation
can be studied as a complex linguistic phenomenon characterized by the interrelationship

of phonetic, phonological, and prosodic aspects.

Kirish. Qur'on giroatlarini lingvistik jihatdan o‘rganish, avvalo, giroat jarayonidagi tovushlarning artikulyatsiyasi,
davomiyligi, o‘zaro ta’siri hamda prosodik xususiyatlarini tahlil qilishni nazarda tutadi. Zamonaviy fonetika artikulyatsion,
akustik va eshitish fonetikasi vositalari orqali giroatdagi tovush hodisalarini ilmiy tavsiflash imkonini beradi. Qiroat va
lingvistika o‘rtasidagi aloganing muhim jihatlaridan biri tajvid qoidalarining tovush hosil bo‘lishi, tovush davomiyligi va
tovushlarning o‘zaro ta’sirini tartibga solishi bilan bog‘liq. Shu sababli qiroatdagi fonetik hodisalarni zamonaviy fonetik
terminlar yordamida tavsiflash mumkin [9]. Qiroat an’analarining fonologik va morfologik xususiyatlari lingvistik
tahlilning muhim yo‘nalishlaridan biridir. Van Puttenning al-Dani qiroatlariga bag‘ishlangan tadqiqotida yetti giroat
an’anasining umumiy fonologik va morfologik xususiyatlari alohida ko‘rib chiqiladi [7].

ASOSIY QISM VA TAHLILMaxraj harf tovushining nutq apparatida hosil bo‘ladigan o‘rnini bildiradi. Qiroat
fonetikasi nuqtayi nazaridan maxrajning aniq belgilanishi tovushning to‘g‘ri talaffuz qilinishini ta’minlash bilan bog‘liq.
Arab tovushlarining hosil bo‘lishida og‘iz va halqum bo‘shliglari kabi artikulyatsion a’zolar ishtirok etadi. Xususan, alif, vov
va yo tovushlari al-jawf (og‘iz va halqum bo‘shlig‘i) bilan, ayrim undosh tovushlar esa al-halq (halqum), al-lisan (til), ash-
shafatan (ikki lab) va al-khayshum (burun bo‘shlig‘i) bilan bog‘lanadi. Zamonaviy artikulyatsion fonetika tovushning nutq
apparatida qanday hosil bo‘lishini o‘rganadi. Shu jihatdan an’anaviy maxraj tavsiflari asosida tovush hosil bo‘lish jarayonini
artikulyatsion jihatdan o‘rganish mumkin [9]. Al-Fozan klassik arab tili tovushlari tavsifida maxraj bilan bir gqatorda
tovushning artikulyatsiya usuli ham alohida mezon sifatida qo‘llanganini ko‘rsatadi [2, 4-5]. Klassik arab tilshunoslari
undoshlarni hosil bo‘lish usuliga ko‘ra portlovchi, sirg‘aluvchi va sonorant tovushlar kabi guruhlarga ajratgan; shuningdek,
jarangli va jarangsiz tovushlar o‘rtasidagi farqni ham qayd etgan. Shu tasnif maxrajning fagat tovush hosil bo‘ladigan sohani
emas, balki havo ogqimining to‘silishi yoki torayishi hamda tovush paydo bo‘lishidagi artikulyatsion mexanizmni tavsiflash
bilan birgalikda qaralganini ko‘rsatadi [2, 15-19].

Qur’on giroatidagi tovush hodisalarini zamonaviy fonetik nuqtayi nazardan tavsiflashda o‘zbek tilshunosligidagi
nazariy fonetika tadqiqotlari muhim metodologik asos bo‘la oladi. H. Jamolxonov fonetik birliklarni bir necha jihatdan -
fizik-akustik, anatomik-fiziologik, perseptiv va lingvistik-funksional aspektlarda o‘rganish zarurligini ta’kidlaydi. Xususan,
fizik-akustik aspektda tovushning balandligi, kuchi, tembri va cho‘zigligi kabi xususiyatlar o‘rganilishi qayd etiladi [5, 81].
Bu yondashuv Qur’on giroatidagi tovushlarni fagat an’anaviy tajvid tavsiflari asosida emas, balki ularning obyektiv fonetik
ko‘rsatkichlari orqali ham tahlil gilish imkonini beradi. Qiroatdagi tovushlarning akustik xususiyatlarini o‘rganishda asosiy
ton chastotasi bilan bog‘liq ko‘rsatkichlar ham alohida ahamiyatga ega. Jamolxonov tovush balandligini un paychalari
tebranish chastotasi bilan bog‘laydi va nutqda tonning yuqorilashi yoki pasayishi melodikani yuzaga keltirishini ko‘rsatadi
[5, 81-82]. Muallif tebranish chastotasining urg‘u, intonatsiya, tembr va temp kabi boshga akustik vositalar bilan
munosabatga kirishishini ham qayd etadi. Mazkur nazariy qarash Qur’on qiroatidagi ohang konturlarini va FO
o‘zgarishlarini akustik jihatdan tahlil gilish uchun nazariy asos sifatida qo‘llanishi mumkin. Tovush kuchi ham qiroatning
akustik tavsifida alohida parametr sifatida qaralishi mumkin. Jamolxonov tovush kuchini intensivlik bilan bog‘lab, uni
tebranish amplitudasi va nutq jarayonidagi havo oqimi bilan izohlaydi [5, 82]. Shu sababli Qur'on giroati namunalarida
intensivlikning o‘zgarishini o‘lchash an’anaviy tavsiflarda qayd etilgan talaffuz kuchi bilan akustik signal o‘rtasidagi
munosabatni aniqlash imkonini beradi. Biroq bu o‘rinda o‘zbek tilidagi fonetik tavsiflarni Qur’on giroatining maxsus tajvid
kategoriyalari bilan tenglashtirish emas, balki umumiy fonetik o‘lchov vositalari sifatida qo‘llash magsadga muvofiqdir.
Qur’on giroatining ustsegment xususiyatlarini tahlil gilishda Jamolxonovning prosodik birliklar haqidagi qarashlari ham
muhimdir. Muallif fonetikada tovush va bo‘g‘inni segment birliklar, urg‘u va intonatsiyani esa supersegment birliklar
sifatida tavsiflaydi; supersegmental fonologiyaning birliklari sifatida bo‘g‘in, urg‘u va intonema ko‘rsatiladi [5, 90-91].
Jamolxonov intonatsiyani ogzaki nutqning ritmik-melodik tomoni sifatida izohlab, uning tarkibida ovoz toni, melodika,
ritm, tembr, pauza va temp kabi supersegment elementlar ishtirok etishini qayd etadi [5, 170-171]. Ushbu nazariy tasnif
Qur’on giroatidagi vaqf va ibtido, ohang harakati, ritm, temp va pauza kabi hodisalarni zamonaviy prosodik terminlar
yordamida tavsiflash uchun metodologik asos bo‘lishi mumkin. Bunda vaqf yoki ibtido o‘zbek tilidagi intonatsiya
hodisasining aynan o‘zi sifatida emas, balki pauza va prosodik tashkil bilan qiyosiy jihatdan tahlil gilinadigan qgiroat
hodisasi sifatida qaraladi. Shuningdek, Jamolxonov nutq ritmini urg‘uli va urg‘usiz, cho‘ziq va qisqa bo‘g‘inlarning muayyan
tartibda qo‘llanishi bilan bog‘laydi hamda tempni tovushlarning talaffuziga sarflanadigan vaqt bilan izohlaydi [5, 171].
Mazkur yondashuv Qur’on giroatida tovush va bo‘g‘in davomiyligi, pauzalar oralig‘i hamda giroat sur’atini akustik jihatdan
o‘lchashda qo‘llanishi mumkin.

Sifat al-huruf Qur’on qgiroatidagi arab tovushlarining fonetik va fonologik xususiyatlarini tizimli ravishda tavsiflash
imkonini beradigan muhim tushunchalardan biridir. Ushbu xususiyatlar tovushlarning o‘ziga xos artikulyatsion belgilarini
aniqglash bilan birga, ularni giroat jarayonida aniq va farglangan holda talaffuz qilishga xizmat qiladi. Shu jihatdan sifat al-
huruf faqat alohida tovushlarning xususiyatlarini tavsiflash vositasi bo‘lib qolmay, balki arab tilidagi tovushlarni fonetik
jihatdan tasniflash va ularning Qur’on oyatlaridagi qo‘llanish xususiyatlarini o‘rganish uchun ham asos bo‘la oladi. Mazkur
yondashuvda tovush sifatlari muayyan harflarning giroatdagi fonetik namoyon bo‘lishini qiyosiy tahlil gilish imkonini
beradi. Xususan, Yusuf, Othman va Md Hussain tomonidan Qur’onning Taloq surasi 2-3-oyatlaridagi arab undoshlarining
fonetik tahlilida tovushlarning talaffuz xususiyatlari tizimlashtirilgan. Tadgiqotda tovushlarning pastroq talaffuz qgilinishi
(istefol), balandroq talaffuz qilinishi (isti’lo), og‘ish xususiyati (inhiraf), oraliglik xususiyati (bayniyya), sakrash xususiyati
(qalqala) va yumshoqlik xususiyati (raxova) kabi belgilari tasniflangan. Mazkur oyatlar tarkibida pastroq talaffuz qilinish
xususiyati 43 ta holatda (38,7 foiz), oraliqlik xususiyati 8 ta (7,2 foiz) va yumshoqlik xususiyati 6 ta (5,4 foiz) qayd etilgan.

Ushbu natijalar mazkur ikki oyatdagi undosh tovushlarning fonetik xususiyatlarini ularning talaffuzdagi o‘ziga xos
belgilariga ko‘ra tasniflash va miqdoriy jihatdan aniglash mumkinligini ko‘rsatadi [10].

Madd Qur’on giroatida cho‘ziq unlilarning davomiyligini belgilovchi fonetik hodisa bo‘lib, klassik arab tilidagi qisqa
/a,i,u/ va cho'ziq /az i, u:/ unlilarining garama-qarshiligiga asoslanadi; qiroat me’yorlarida asosiy cho‘ziqlik ikki harakat
davomida, ikkilamchi cho‘ziglik esa fonetik muhitga ko‘ra ikki harakatdan olti harakatgacha amalga oshirilishi qayd etilgan
[8]. Mohamed Yeou tomonidan olti nafar professional qori ijrosida to‘rt va olti harakatli cho‘ziglik turlari o‘rganilib, tahlil
uchun Qur’onning turli sura va oyatlaridan olingan cho‘ziq /a, i/ unlili hamda ularga mos gisqa unlili so‘zlar tanlangan;
yozuvlar 11 025 Hz chastotada ragamlashtirilib, unli davomiyligi Praat dasturida to‘lqin shakli va spektrogramma asosida
o‘lchangan. O‘lchov natijalariga ko‘ra, qorilar o‘rtasida madd davomiyligi nisbatan barqaror saqlangan, ayrim saudiyalik
qorilar ijrosida esa cho‘ziqlik me’yoriy gqiymatdan ortiq davom etgan [8]. Faiqoh va Masrikhi tomonidan to‘rt nafar xalqaro
gori ijrosidagi madd turlarining davomiyligi ham akustik-fonetik yondashuv va Praat dasturi yordamida o‘lchanib, ikki
harakatli madd uchun 0,4-0,8 soniya, 2/4/6 harakatli guruh uchun 0,7-2,7 soniya, 4-5 harakatli guruh uchun 1,3-2 soniya
va 6 harakatli guruh uchun 2,1-3,7 soniya oralig‘idagi davomiyliklar aniqlangan [3].

Qur'on giroatining prosodik tuzilishida pauza (vaqf), qayta boshlash (ibtido), ohang va ritm kabi ustsegment
xususiyatlar namoyon bo‘ladi. Anhar Mohamed Kamel Abdel Tavab tomonidan Misr radiosida Qur’onni tartibli o‘qigan besh
gori - Muhammad Siddiq al-Minshaviy, Mustafo Ismoil, Mahmud Xalil al-Husayriy, Mahmud Ali al-Banno va Abdulbasit
Abdul Samad ijrosidagi Anfol surasi oyatlari tahlil qilinib, qorilar o‘rtasidagi vaqf va ibtido farglarining mazmuniy ta’siri
o‘rganilgan; tadqiqotda ovoz yozuvlarini tahlil gilish uchun Praat dasturidan ham foydalanilgan [1]. Alaaddin Saliho‘g‘lu
esa Qur'on giroatidagi ohangni ovoz balandligining ko‘tarilishi va pasayishi orqali yuzaga keladigan prosodik hodisa
sifatida tavsiflab, uning hissiy-ifodaviy, sintaktik-tuzilmaviy va mazmuniy vazifalarini ajratadi; muallifning xulosasiga
ko‘ra, ohang o‘zgarishi qo‘shimcha leksik birlik kiritmasdan gap mazmuniga ta’sir ko‘rsatishi mumkin. Mazkur manbada
Qur’on qiroatidagi tartil prosodik jihatdan ohang, urg‘u, vaqf va ritm kabi unsurlarga rioya qilish bilan bog‘lanadi [6].
Akustik jihatdan qiroat ritmini tavsiflashda esa Abdulbasit Abdul Samad ijrosidagi Qur'onning 10 ta surasi asosida
o‘tkazilgan tahlilda Praat dasturidan foydalanilib, chastota, kuchlilik, unli tovush sifati va davomiyligi hamda ohang konturi
o‘lchangan; mazkur namunalarda o‘rtacha unli tovush davomiyligi 29,02 millisekundni tashkil etgani qayd etilgan [4].

XULOSA. Quron giroatini lingvistik jihatdan o‘rganish giroat jarayonida yuzaga keladigan tovush hodisalarini
artikulyatsion, akustik, fonologik va prosodik jihatlardan tizimli ravishda tavsiflash imkonini beradi. Tahlil natijalari maxraj
va sifat al-huruf tushunchalarining zamonaviy artikulyatsion fonetika bilan bog‘lanishi mumkinligini ko‘rsatadi: an’anaviy
qgiroat tavsiflarida tovushning hosil bo‘lish o‘rni va xususiyatlari izohlangan bo‘lsa, zamonaviy fonetika ushbu jarayonlarni
nutq a’zolari, artikulyatsiya usuli va tovushning fizik parametrlari orqali tavsiflash imkonini beradi. Taloq surasi 65:2-3-
oyatlaridagi sifat al-huruf tahlili esa bunday fonetik xususiyatlarni nafaqat tavsifiy, balki miqdoriy jihatdan ham o‘rganish
mumkinligini ko‘rsatadi. Madd hodisasining akustik tahlili giroatdagi unli tovush davomiyligini obyektiv o‘lchash imkonini
beradi. Qiroat namunalarida Praat dasturi yordamida davomiylik, chastota, kuchlilik va boshqa akustik parametrlarning
o‘lchanishi an’anaviy tajvid mezonlarini eksperimental fonetika nuqtayi nazaridan tavsiflash uchun muhim asos yaratadi.
Shuningdek, vaqf va ibtido, intonatsiya hamda ritm giroatning fagat segmental tovushlar bilan cheklanmasligini, balki
ustsegment xususiyatlar ham uning lingvistik tashkilida muhim o‘rin tutishini ko‘rsatadi. Ayniqgsa, vaqf va ibtido
holatlarining mazmuniy jihatdan tahlil gilinishi hamda intonatsiyaning sintaktik va semantik vazifalar bilan bog‘lanishi
giroatning fonetik shakli va mazmuniy tuzilishi o‘rtasidagi munosabatni o‘rganish imkonini beradi. Shunday qilib, Qur’on
giroatini zamonaviy lingvistik yondashuv asosida o‘rganish an’anaviy giroat va tajvid tavsiflarini artikulyatsion fonetika,
akustik fonetika, fonologiya va prosodika tushunchalari bilan qiyosiy tahlil gilishga imkon beradi.

